
Ուսանողական գիտական ընկերության 2019-20 ուստարվա 

գործունեության 

Հաշվետվություն 

ԵՊՀ ԻՄ-ի Ուսանողական գիտական ընկերությունը հաշվետու 

ժամանակաշրջանում իրականացրել է թվով 29 գիտական, կրթական, 

մշակութային ծրագրեր և միջոցառումներ, մասնավորապես՝ համաժողով, 

ինտելեկտուալ խաղեր, գիտական և գիտահանրամատչելի զեկուցումներ 

և սեմինարներ,  գիտաժողով ,կինոդիտումներ, ճանաչողական այցեր և 

այլնֈ 2019թ. Սեպտեմբերի 24-ին  տեղի ունեցավ «Ամենախելացին» 

ինտելեկտուալ խաղը, որին մասնակցում էին 9 ուսանող՝ մասնաճյուղի 

բոլոր ֆակուլտետներիցֈ 2019թ. Հոկտեմբերի 5-ից հոկտեմբերի 6-ը տեղի 

ունեցավ Հանրապետական ուսանողական գիտաժողով, որին 

մասնակցեցին 38 ուսանողներ՝ ՀՀ տարբեր բուհերից և 

մասնաճյուղերից,ընդ որում 25-ը՝ այլ բուհերիցֈ 2019թ. Հոկտեմբերի 13-ին 

տեղի ունեցավ սեմինար-քննարկումների շարք «Միկրոպրոցեսներ ու 

միկրոկոնտրոլներ» և «Պատահական(Random) թվեր» թեմաներով: 

2019թ.նոյեմբերի 22-ից դեկտեմբերի 20-ը տեղի ունեցավ Բանավեճի 

ներբուհական առաջնություն,որին մասնակցում էին մասնաճյուղի 

տարբեր ֆակուլտետներից 6 թիմեր՝ 5-ական մասնակցովֈ 2020թ. 

Փետրվարի 29-ին տեղի ունեցավ սեմինար-քննարկում «ՀՀ 

նախագահությունը ԵԱՏՄ-ում 2019 թվականին. ձեռքբերումներն ու 

առկա խնդիրները» խորագրովֈ 2020թ. մարտի 5-ին  տեղի ունեցավ ՈՒԳԸ 



ինստագրամյան պաշտոնական էջի բացումը,որտեղ հրապարակվում են 

ոչ միայն կատարվելիք միջոցառումները,այլև նյութեր տարաբնույթ 

թեմաներիցֈ 2020թ. Մարտի 13-ին իրականացավ ճանաչողական 

քայլարշավ դեպի Աչաջուր և Մակարավանքֈ 2020թ. Ապրիլի 4-ին ՈւԳԸ 

ինստագրամյան էջում մեկնարկեց Վիկտորինաների շարք՝ տարբեր 

թեմաներից բաղկացածֈ 2020թ. Ապրիլի 6-ին իրականացավ 

Ինտելեկտուալ առցանց խաղ՝ quizizz.com կայքի միջոցովֈ 2020թ. Ապրիլի 

18-ին տեղի ունեցավ Սեմինար-քննարկում «Հետազոտական աշխատանք 

գրելու հմտություններ» թեմայով,որը իրականացվեց Zoom հարթակի 

միջոցովֈ 2020թ.մայիս 19-ից մայիս 24-ը իրականացավ 

Գ.Նավասարդյանի «Ինձ պիոններ չնվիրես» գրքի խաղարկությունըֈ 

2020թ.մայիսի 10-ից հունիսի 5-ը իրականացվեց Էսսեների մրցույթ 

«Գարունը թող միշտ սեր բերի» և «Գեղեցկության խորհուրդը» 

թեմաներովֈ 2020թ. Մայիսի 13-ից հունիսի 5-ը իրականացավ 

Լուսանկարների մրցույթ «Բնության հրաշք,որ ծնում է երևակայություն» 

և «Այնտեղ,ուր կանաչը գրկում է կապույտին» թեմաներովֈ Երկու 

կիսամյակների ընթացքում կազմակերպվել են թվով 10 սեմինար 

(սեմինար-քննարկումներ), թվով 3 մրցույթ, թվով 2 կինոդիտում, ինչպես 

նաև թվով 4 ինտելեկտուալ խաղի մասնաճյուղային առաջնություն, թվով 

1 գիտաժողով և այլնֈ 


